«Глобалдык деңгээлде макулдашылган Кыргыз Республикасында химиялык заттардын коркунучтуулугун классификациялоо жана маркалоо тутумунун (ГМТ) негизинде химиялык заттардын коркунучтуулугун классификациялоо тутумун жана маалымдоо элементтерин киргизүү жөнүндө» Кыргыз Республикасынын Өкмөтүнүн токтом долбооруна карата жөнгө салуучу таасирди талдоо 
Киришүү 
ГМТнын негизинде Кыргыз Республикасында химиялык заттардын коркунучтуулугун классификациялоо тутумун жана маалымдоо элементтерин киргизүүдө жеке ишкердикти жөнгө салуунун оң жана терс натыйжаларына баа берүү ушул талдоонун максаты болуп саналат. Өзүнчө субъект үчүн. ошондой эле жалпы экономика үчүн алдын ала маркалоо жана Химиялык продукциянын коопсуздук паспортун: укуктук талаада карама-каршылыктарды аныктоо жана коркунучтуулукту классификациялоо тутумун жана маалымдоо элементтерин колдонуу жаатында укуктук мамилелерди жөнгө салуунун натыйжадуулугун аныктоо. 
Кыргыз Республикасынын Өкмөтүнүн 2007-жылдын 20-декабрындагы №603 токтому менен бекителген «Жеке ишкердик субъекттеринин иштерине ченемдик укуктук актылардын жөндөөчү таасирин талдоонун методикасы» жумуштун медодологиялык негизи болуп саналат. 
Эксперттер тобу тарабынан «Глобалдык деңгээлде Макулдашылган химиялык заттардын коркунучтуулугун классификациялоо жана маркалоо Тутумунун негизинде Кыргыз Республикасында химиялык заттардын коркунучтуулугун классификациялоо тутумун жана маалымдоо элементтерин киргизүү жөнүндө» Кыргыз Республикасынын Өкмөтүнүн Токтом долбоорунун жеке ишкердиктин жана коомдун өнүгүшүнө жөндөөчү таасиринин натыйжаларынын мониторинги, жана алардын таасирине баа берүү жана ушул ченемдик укуктук актыны мындан ары өзгөртүүнүн зарылдыгын белгилөө максаттарында Өкмөттүн токтом долбоорунун ченемдеринин укуктук талдоосу жүргүзүлгөн.

ЖСТТны жүргүзүү үчүн негиз:

Кыргыз Республикасынын Биринчи вице-премьер-министринин (№16-6048, 21.02.14.) тапшырмасын аткаруу үчүн жана өндүрүүчүлөрдү жана керектөөчүлөрдү химиялык заттардын коркунучтуулугу жана алардын касиеттери тууралуу маалыматтар менен камсыз кылуу, ошондой эле айлана-чөйрөнү коргоо жана сактоо боюнча чараларды сактоо максаттарында КР Экономика министрлигинин № 41, 18.03.14 буйругу менен төмөнкүдөй курамдагы жумушчу топ түзүлгөн: 
Б. А. Аданбаев 
- техникалык жөнгө салуу жана метрология башкармасынын начальниги, топтун жетекчиси;

К. А. Мамырбаев 
- техникалык регламенттер жана стандарттар боюнча жумуштарды координациялоо бөлүмүнүн башчысы, топтун жетекчисинин орун басары;

жумушчу топтун мүчөлөрү:

О. В. Печенюк - “Көз карандысыз экологиялык экспертиза» КУ төрагасы;

А. С.Халмурзаев - ГАООС караштуу ЦГРООСжанаЭБ башкы адиси;

Г. А. Cарыева 
 - ДПЗ жана КР СМ караштуу ГСН мамлекеттик санитардык көзөмөл башкармалыгынын санитардык врачы;

Г. Р. Шабаева – КРӨ караштуу Геология жана минералдык ресурстар боюнча мамлекеттик агенттиктин өнөр жай коопсуздугун жөнгө салуу башкармалыгынын башкы адиси;

В. А. Прохоренко – КР УИА химия жана химиялык технологиялар институтунун кызматкери, т. и. к;

Г. Ш. Солтобаева - КРӨ караштуу экологиялык жана техникалык коопсуздук боюнча мамлекеттик инспекциянын экологиялык коопсуздук боюнча жетектөөчү адиси;

Ч. А. Чекирова – КР ӨКМ калкты жана аймактарды коргоо башкармалыгынын башкы адиси;

В.А. Пак – КР АЧжанаММ өсүмдүктөрдү химиялаштыруу жана коргоо департаментинин директорунун орун басары. 
И.В. Горшкова – химиялык коопсуздук жаатындагы көз карандысыз эксперт. 

Кыргыз Республикасынын Өкмөтүнүн 2007-жылдын 20-декабрындагы №603 токтому менен бекителген «Жеке ишкердик субъекттеринин иштерине ченемдик укуктук актылардын жөндөөчү таасирин талдоонун методикасы» жумуштун медодологиялык негизи болуп саналат. 

ЖТТ жүргүзүүнүн башталышы: апрель 2014-жыл. 

ЖТТ жүргүзүүнүн аякташы: май 2014-жыл.

Чечилиши пландаштырылган көйгөйлөрдүн сыпаттамасы
Химиялык заттарды өндүрүү жана пайдалануу дүйнөнүн ар бир экономикасы үчүн маанилүү. Бирок химикаттарды пайдалануу адамдын ден соолугуна жана айлана чөйрөгө алардын зыяндуу таасир этүүсү менен коштолот. Химиялык продукциялардын эл аралык соодасынын кеңири масштабдарын жана бул продукцияларды пайдаланууда, ташып жеткирүүдө жана алып салууда (утилдештирүүдө) коопсуздукту камсыз кылуу үчүн улуттук программаларды иштеп чыгуунун зарылдыгын эске алуу менен, мындай программаларды иштеп чыгуу үчүн эл аралык деңгээлде (ГМТ) макулдашылган коркунучтулук классификациясына жана маркалоого карата мамиле негиз катары кызмат кылары таанылган.  Эл аралык коомдоштук  химиялык заттарды башкарууну өркүндөтүү, ошондой эле химиялык заттарды жана калдыктарды химиялык заттарды эл аралык айландырууга карата Стратегиялык (SAICM) мамилени кошуп алганда, ар түрдүү Макулдашууларга киргизүү үчүн маанилүү өбөлгө катары ГМТны улам көбүрөөк таанууда. 
Кыргызстан – агрардык-индустриялык өлкө. Кыргызстандын социалдык-экономикалык өнүгүшү өнөр жай, тамак-аш, фармацевтика, тоо кен өнөр жайы жана энергетика сыяктуу тармактардын өнүгүшү менен шартталган. Мындан тышкары, улуттук экономиканын өнүгүшү жаңы технологияларды киргизүү, бир жагынан эмгек өндүрүмдүүлүгүнүн жана калктын жашоо-турмушунун өсүшүнө түрткү берүүчү, бирок экинчи жагынан адамга жана айлана-чөйрөгө терс таасир этүүгө алып келүүчү химиялык заттарды кеңири пайдалануу менен тыгыз байланышкан. 
КР Улуттук статистикалык комитетинин ар жылдык басылмаларында чагылдырылган маалыматтарга ылайык, Кыргызстанда химиялык продукцияларды айландыруу жаатында төмөнкүдөй көрсөткүчтөр берилген: 
· иши химиялык өндүрүш жана мунай азыктарын жана өзөктүк материалдарды өндүрүү, резина жана желим буюмдарды өндүрүү менен байланышкан тармактарга байланыштуу ишканалардын саны 2008-жылкы 203төн 2012-жылы 188ге чейин кыскарган; 
· өнөр жайынын ушул тармагында иштеген жумушчулардын орточо жылдык саны 2012-жылы 3570 кишиге жеткен; 
· ишканалардын саны кыскарган менен, химиялык продукциялардын көлөмү 2008-жылга салыштырмалуу 2012-жылы 1053,8 млн. сомго көбөйгөн жана 4121,2 млн. сомду түзгөн; 
· мунай азыктарын өндүрүүдө 2012-жылы 80271,8 тонн мунай азыктары (кыймылдаткыч майлары (бензин), газойли (дизелдик май), мазут) өндүрүлдү; 
· химиялык продукциялардын негизги түрлөрү төмөнкүлөр болуп саналат: сырлар, лактар жана ушуга окшош заттар, фармацевтикалык препартаттар, кычкылтек.
Кыргызстанда химиялык заттарды өндүрүү анча көп эмес экенине байланыштуу, көптөгөн өндүрүштөр үчүн химикаттар башка өлкөлөрдөн алып келинет. Кыргыз Республикасынын Өкмөтүнө караштуу Мамлекеттик Бажы кызматынын маалыматтары боюнча 2012-жылы республикага 478814,3 миң доллар суммасындагы 300дөн ашуун топтогу химиялык жана ага байланыштуу тармактагы өнөр жай продукциялары ташылып келинген. Кыргыз Республикасынын тышкы соода боюнча негизги өнөктөштөрү товар жүгүртүүнүн жалпы көлөмүндөгү салыштырма салмагы 28,1%ды түзгөн Россия, 17,6%ды түзгөн Кытай, 15,1%ды түзгөн Казахстан, 7,8%ды түзгөн Швейцария, 3,6 %ды түзгөн Өзбекстан, 3,5 %ды түзгөн АКШ болуп саналат. 
КР Улуттук статистикалык комитетинин ар жылдык басылмасына ылайык, «Кыргыз Республикасынын 2008-2012 тышкы соодасы» экспортко төмөнкүлөрдү чыгарган: 
· органикалык эмес химия азыктары: органикалык эмес же органикалык баалуу металлдардын, сейрек кездешүүчү металлдардын, радиактивдүү элементтердин же изотоптордун бирикмелери; 

· органикалык химиялык бирикмелер; 

· фармацевтикалык продукциялар; 

· жер семирткичтер; 

· дубилдик же сырдоочу экстракттар; танниндер же алардын кошундулары; сырлар жана лактар;

· эфир майлары жана резиноиддер; парфюмердик жана косметикалык препараттар; 

· самын, үстүртөн-активдүү органикалык заттар, жуучу каражаттар, майлоочу материалдар;

· белок заттары; модифицирленген крахмалдар; желимдегичтер; ферменттер; 

· жардыргыч заттар; пиротехникалык буюмдар; ширеңкелер; 

· аралаш (ар кыл) химиялык азыктар; 

· полимердик материалдар, желим жана алардан жасалган буюмдар; 

· каучук, резина жана алардан жасалган буюмдар.
	ТН ВЭД топтору боюнча импорттун түзүмү (миң доллар)

	2012

	Органикалык эмес химия азыктары: органикалык эмес же органикалык баалуу металлдардын, сейрек кездешүүчү металлдардын, радиактивдүү элементтердин же изотоптордун бирикмелери
	59742,4

	Органикалык химиялык бирикмелер
	8319,2

	Фармацевтикалык продукциялар
	186757,9

	Жер семирткичтер
	54650,9

	Дубилдик же сырдоочу экстракттар; танниндер же алардын кошундулары; сырлар жана лактар
	28245,5

	Эфир майлары жана резиноиддер; парфюмердик жана косметикалык препараттар
	46146,6

	Самын, үстүртөн-активдүү органикалык заттар, жуучу каражаттар, майлоочу материалдар
	48329,6

	Белок заттары; модифицирленген крахмалдар; желимдегичтер; ферменттер
	4745,5

	Жардыргыч заттар; пиротехникалык буюмдар; ширеңкелер
	7184,6

	Аралаш (ар кыл) химиялык азыктар
	32290,3

	Полимердик материалдар, желим жана алардан жасалган буюмдар 
	132322,9

	Каучук, резина жана алардан жасалган буюмдар
	82639,8


Жогоруда айтылгандардан улам, Кыргыз Республикасы химиялык заттарды пайдалануунун жетиштүү жогорку деңгээли менен мүнөздөлөт, бул химикаттарды колдонууга байланыштуу сөзсүз мүмкүн болуучу көйгөйлөрдү шарттайт. Бирок, химиялык заттарды урунууда маалыматтарды жыйноону өркөндөтүү талап кылынарын белгилөө зарыл. Республикада иш жүзүндө эл чарба комплексинде өндүрүлгөн, импорттолгон жана пайдаланылган химикаттардын саны жөнүндө маалыматтар жок. Республикада айлана-чөйрөдө айрым химиялык заттардын топтолушунун санитардык ченемдери иштеп чыгылган эмес. Ууланууларды, кесиптик патологияларды каттоого алууда (уулануунун себеби болуп саналган дайындуу заттар жөнүндө маалыматтар жок) кемчиликтер орун алган учурлар бар. Бул химиялык заттардын саны жана пайдаланылышы боюнча иштеп жаткан тутумду актуалдаштыруунун, химиялык заттарды өндүүнүн, импорттоонун, экспорттоонун жана пайдалануунун артыкчылыктарын белгилөө үчүн, химиялык заттардын ден соолукка жана курчап турган чөйрөгө таасир этүүсүнүн кесепеттери жөнүндө кыйла толук маалымат алуу үчүн статистикалык отчеттуулукту жүргүзүүнүн зарылдыгын аныктайт. Мында ден соолукка жана айлана-чөйрөгө коркунуч келтирүүчү кооптуулуктарды табуу, алдын ала сактыктын тийиштүү чараларын, ошондой эле химиялык заттарды пайдаланууда же авария учурунда кабыл алынуучу чараларды камсыз кылуу (б. а. коркунуч жөнүндө маалыматтарды берүү) химиялык заттарды коопсуз пайдалануунун биринчи кадамы болуп саналат. 
Аларга ылайык ченемдик укуктук актыны кабыл алуу зарыл болгон, жана мамлекеттик кийлигишүүнү талап кылган себептерди аныктоо:
«Глобалдык деңгээлде Макулдашылган химиялык заттардын коркунучтуулугун жана маркалоону классификациялоо тутумун Кыргыз Республикасында киргизүү жөнүндө» Өкмөттүн токтомунун долбоору КР Конституциясына, Кыргыз Республикасы кошулган Эл аралык келишимдерге жана макулдашууларга, КР мыйзамдарына, башка ченемдик актыларына ылайык иштелип чыккан. ГМТ киргизүү ошондой эле 2013-2017-жылдар мезгилинде КР туруктуу өнүктүрүүнүн Улуттук стратегиясын ишке ашырууга көмөктөшүүгө багытталган. 
Глобалдык деңгээлде макулдашылган химиялык заттардын коркунучтуулугун жана маркалоону классификациялоо тутуму – төмөнкүлөргө карата логикалык жана баарын камтыган мамилени көрсөтүүчү, химиялык заттарды классификациялоонун жана маркалоонун бирдиктүү эрежелерин белгилөө үчүн аспап: 
· химиялык заттардын физикалык коркунучтарын, кишинин ден соолугуна жана айлана-чөйрөгө коркунучтарын аныктоого; 
· коркунучтардын белгилүү критерийлери менен салыштыруу үчүн химиялык заттар жөнүндө жеткиликтүү маалыматтарды пайдалануучу классификациялоо жүрүмүн иштеп чыгууга; жана 
· коркунучтар, ошондой эле маркалоодо жана Коопсуздук паспортунда (КП) алдын ала сактык чаралары жөнүндө маалымдоого.
ГМТ химиялык заттардын жана кошулмалардын коркунучтуу касиеттери тууралуу белгилүү маалыматтарга негизделген заттардын коркунучтуулук факторлору боюнча классификациясын жүргүзүүгө мүмкүнчүлүк берет. Татаал учурларда ишенимдүү эпидемиологиялык маалыматтар жана заттардын адамдарга таасири жөнүндө маалыматтар эсепке алынат, ал эми сыноолордун ишенимдүү маалыматтары болбошу мүмкүн болгон аралашмаларга калганда, бул аралашмалардын компонеттеринин касиеттерин интерполяциялоо усулу колдонулат. Анын тунуктугун жана кабыл алынышынын жөнөкөйлүгүн, алып айтканда, химиялык заттардын өз алдынча классификацияланышынын болжолдонгон мүмкүнчүлүгүн камсыз кылуу тутумдун максаттарынын бири болуп саналат. 

Коркунучтарга жана маркалоого баа берүү, тийиштүү даярдыктын жана атайын билимдин болгону менен бир катарда маалыматтарды натыйжалуу берүү үчүн негизги аспап болуп саналат. Химиялык заттардын коркунучтуулук деңгээлдерин түшүнүү туура иш аракеттерге жана коопсуз пайдаланууга алып келет. 

Бул билимдер акыл эстүү чектердин жана чыгымдардын чектеринде житкиликтүү болуулары тийиш. Химиялык коркунуч жөнүндө маалыматтар ар түрдүү тариздерде берилиши мүмкүн: мисалы, таңгактагы маркалоонун жардамы менен, коопсуздук паспортунун таризинде, ал коркунучтуу химиялык заттар менен кошо жеткирелет. Бул маалыматтар, адатта өз ичине коркунучтун (коркунучтардын) текст же символдор түрүндөгү белгилерин камтыйт. Коркунуч тууралуу маалыматка кошумча коопсуз пайдалануу же урунууга тийиштүү жоболор, же болбосо алдын ала сактануунун башка чаралары берилиши мүмкүн. 
Ушуну эске алуу менен, көптөгөн өлкөлөрдө , Кыргыз Республикасынын тышкы соода боюнча негизги соода өнөктөштөрүндө ГМТ өтүү боюнча комплекстүү чаралар иштеп чыгылган же иштеп чыгылууда. Ушунун бардыгы химиялык заттардын\аралашмалардын коркунучтарын классификациялоо тутумун жана КРдагы ГМТ негизинде маркалоого жана химиялык продукциялардын Коопсуздук паспортуна карата талаптарды киргизүүчү ченемдик укуктук актыны иштеп чыгуунун зарылдыгын шарттоодо. 
ГМТ иштеп чыгуунун жана киргизүүнүн актуалдуулугу ББ кирүүнүн Жол картасына жана 2013-2017-жылдар мезгилинде КР туруктуу өнүктүрүүнүн Улуттук стратегиясына, БУУ миң жылдык өнүгүү, туруктуу экономикалык өнүгүү жана калктын жашоо-турмушунун татыктуу деңгээлин камсыз кылуу максаттарына ылайык келет. 
Сунушталган ченемдик укуктук акты менен жетишүү зарыл болгон максаттарды көрсөтүү:
Глобалдык деңгээлде Макулдашылган химиялык заттардын коркунучтуулугун жана маркалоону классификациялоо тутумуна (ГМТ) ылайык химиялык заттарды классификациялоо жана маркалоону киргизүү төмөнкүлөргө мүмкүнчүлүк түзөт: 
· коркунуч тууралуу маалымдоо тутумун иштеп чыгуунун натыйжасында адамдардын ден соолугун жана айлана-чөйрөнү коргоо тутумуш жакшыртууга;

· Кыргыз Республикасынын Химиялык заттарды классификациялоо жана маркалоо тутумун (ГМТ) түзүүгө;

· химиялык продукцияларды сыноону жана баалоону өткөрүүнүн зарылдыгын төмөндөтүүгө;

· коркунучтуулугу эл аралык нормаларды жана эрежелерди эске алуу менен талаптагыдай бааланган жана аныкталган химиялык заттар менен эл аралык сооданы жөнөкөйлөтүүгө.

Ченемдик укуктук актынын долбоорунун жогору турган ченемдик укуктук актыларга жана белгиленген тартипте ратификацияланган эл аралык мыйзамдарга ылайыктуулугуна укуктук талдоо жүргүзүү:
Айлана-чөйрөнү, саламаттыкты сактоо, экологиялык коопсуздукту камсыз кылуу жаатындагы талаптар мыйзамдарда, Кыргыз Республикасы бир тарабы болуп саналган эл аралык келишимдерде, мыйзам алдындагы актыларда жазылган, химиялык заттарды башкаруу жаатындагы атайын эрежелерде аныкталган. 
Химиялык продукцияларды коопсуз урунуу маселелери жаатындагы Кыргыз Республикасынын мыйзамдары жана мыйзам алдындагы актылары Кыргыз Республикасынын Конституциясына
 негизделет. КР Конституциясынын 42, 47 жана 48-беренелерине ылайык, ар ким «коопсуздуктун жана гигиенанын талаптарына жооп берген эмгектик коргоого жана эмгек шарттарына», «ден соолугун коргоого», ошондой эле «өмүрү жана ден соолугу үчүн ыңгайлуу болгон экологиялык чөйрөгө» укуктуу. 
КР Конституциясынын жогоруда көрсөтүлгөн беренелеринен жоболору ушул талаптарды конкреттештирген Кыргыз Республикасынын бир катар ченемдик укуктук актыларында ишке ашырылат. 
«Кыргыз Республикасындагы лицензиялык-уруксат берүү тутуму жөнүндө» КР 2013-жылдын 19-октябрындагы № 195-Мыйзамына ылайык, химиялык продукцияларды коопсуз урунууну камсыз кылуу максаттарында: уулуу, жардыруучу заттар, баңгизат каражаттары, психотроптук заттар жана прекурсорлор, жарылуу коркунучу бар аралашмалар (күйүүчү кычкылдандыруучу газдар жана баллондорду күйүүчү газдар менен толтурууну жүргүзүүчү толтуруучу станциялар) сыяктуу химиялык коркунучтуу заттар менен иштөө лицензиялык-уруксат берүү тутумуна камтылган. 
Химиялык продукцияларга карата милдеттүү талаптарды белгилөө процесси негизинен «Кыргыз Республикасындагы техникалык жөнгө салуунун негиздери жөнүндө» КР Мыйзамында жөнгө салынган. Ушул Мыйзам менен продукцияга (продукцияга же ага байланыштуу процесстерге карата бирдиктүү эрежелерди колдонуу талаптарын белгилөө принцибинен улам) техникалык регламенттерди иштеп чыгуунун зарылдыгы белгиленген. 
«Кыргыз Республикасындагы техникалык жөнгө салуунун негиздери жөнүндө» КР Мыйзамынын III бөлүмүнө ылайык, техникалык регламенттердин талаптарынын сакталышына көмөктөшүү максаттарында КР стандартташтыруу боюнча Улуттук органы тарабынан улуттук стандарттар кабыл алынат. Стандарттар өз ыктыярдуу негизде колдонулат жана «Кыргыз Республикасынын ченемдик укуктук актылары жөнүндө» КР 2009-жылдын 20-июлундагы № 241 Мыйзамына ылайык ченемдик укуктук акты болуп саналбайт.

Азыркы учурда КР аймагында химиялык продукциялардын коопсуздугун камсыз кылууга карата талаптарды белгилеген техникалык регламенттер колдонулат. 
«Өрт коопсуздугу жөнүндө» Техникалык регламент КР №142, 26.07.2011. Мыйзамында заттардын жана материалдардын өрт коопсуздугу жөнүндө маалыматтарына карата талаптар белгиленген. Алып айтканда, өрт чыгуу коопсуздугу жогору заттарга жана материалдарга аларды коопсуз колдонуу жөнүндө маалыматтарды камтыган техникалык документтер иштеп чыгылышы керек. 
Заттар менен материалдарга ошол продукциянын коопсуз колдонулушу жөнүндө маалыматты камтыган техникалык документтер иштелип чыгууга тийиш.

Заттар менен материалдардын техникалык документтери (анын ичинде паспорттор, техникалык шарттар, технологиялык регламенттер) заттар менен материалдардын жарылуу-өрттөнүү жана өрт коркунучунун көрсөткүчтөрү жөнүндө маалыматты камтууга тийиш (95-берене). 110-беренеге ылайык өрт коркунучу бар продукциялар өрт коопсуздугунун талаптарына шайкештигине милдеттүү түрдө ырасталууга тийиш. 
«Лак-боек материалдарынын коопсуздугу жөнүндө» №136, 18.03.2013. Техникалык регламенти менен Лак-боек материалдарына карата коопсуздук талаптары белгиленген, аларды бири төмөнкү болуп саналат: «Лак-боек материалдары алар талаптагыдай таңгакталган, маркаланган, коркунучтуулук белгилери менен, аларды коопсуз колдонуу боюнча маалымат менен жабдылган шартта гана колдонууга жол берилет. Лак-боек материалдарын коопсуз колдонуу боюнча маалыматтар даярдоочу тарабынан иштеп чыгылышы тийиш» (3-глава, 18-п.). Мындан тышкары, техникалык регламент менен, Лак-боек материалдарын керектөөчүлөрдү жаңылдыруучу иш аракеттердин алдын алуу үчүн эскертүүчү маркалоо жана коопсуз пайдалануу боюнча нускама түрүндө маалыматтарды берүү боюнча талаптарды белгилөө каралган (7-глава, 39, 40, 41-п.). 

"Курулуш материалдарынын, буюмдарынын жана конструкцияларынын коопсуздугунун" техникалык регламенти КР Мыйзамынын 2-Тиркемесине ылайык Лак-боек материалдары билдеттүү түрдө шайкештиги бышыкталуусу тийиш. 
КР Лак-боек продукцияларын маркалоо бөлүгүндө мамлекеттер аралык «Коркунучтуу жүктөр. Классификация жана маркалоо» ГОСТ 19433-88 стандарты иштейт, анда Лак-боек продукцияларын маркалоого карата талаптар белгиленген. 
Химиялык заттарды маркалоо негизинен ташып жеткирүү үчүн зарыл болгон маалыматтарды камсыз кылат жана стандарттар менен жөнгө салынат. КРда мамлекеттер аралык «Коркунучтуу жүктөр. Классификация жана маркалоо» ГОСТ 19433-88 стандарты колдонулат. Стандарт коркунучтуу жүктөргө жайылтылат жана төмөнкүлөрдү белгилейт:

- классификациясын;

- жүктөрдү коркунучтууга тийиштүү кылуу үчүн көрсөткүчтөрдүн номенклатурасын жана алардын классификациясын;

- коркунучтуу жүктөрдү классификациялоо үчүн көрсөткүчтөрдү аныктоо усулдарын;

- маркалоону жана аны жүк бирдиктерине жана коркунучтуу жүктүү транспорттук каражаттарына салуу эрежелерин. 

Ар кыл химиялык заттардын таңгактарында аларды коопсуз пайдалануу боюнча айрым маалыматтар, эреже катарында текст формасында («Сактан», «Уулуу», «Коркунучтуу» деген сыяктуу жана башка кээ бир алдын ала сактык белгилерин ачуу менен) жана коркунуч белгилерин чектелүү пайдалануу менен келтирилет. Мында маркалоонун курамында «Эмгек коопсуздугунун стандарттарынын тутуму. Белги берүү түстөрү, коопсуздук белгилери жана белги берүүчү белгилөө. Колдонуун багыттары жана эрежелери. Жалпы техникалык талаптар жана мүнөздөмөлөр. Сыноо усулдары» ГОСТ Р 12.4.026-2001 ылайык өндүрүштө пайдаланылуучу белгилер да кездешет. 
Өз кезегинде КР Эмгек кодекси химиялык заттардын Кыргыз Республикасында белгиленген (213-ст.) эмгекти коргоо талаптарына ылайык келиши керек экенин декларациялайт.  
Алдын ала эскерткич маркалоого карата талаптар бөлүгүндө – продукцияга салынуусу кыскача текст, графикалык, түстүү символдор түрүндөгү маалыматтардын комплексинен турган «Химиялык продукцияларды алдын ала эскертме маркалоо. Жалпы талаптар» ГОСТ 31340-2007 мамлекеттер аралык стандарты иштейт. 
Коркунучтуу химиялык заттарды маркалоого карата талаптар, эреже катары, продукциянын ченемдик-техникалык документтеринде камтылат. Мында аларды коопсуз урунууну камсыз кылуу максатында, алардын керектөөчүлүк жана өндүрүштүк таңгактарына жана маркаланышына карата жалпы мамлекеттик конкреттүү талаптар болбойт. 
Ошондой эле КР аймагында «Химиялык продукциянын коопсуздук паспорту. Жалпы талаптар» ГОСТ 30333-2007 мамлекеттер аралык стандарты иштейт. Документ химиялык продукциянын паспортуна карата, анын түзүлүшү, ага киргизилген маалыматтардын мазмууну, баяндалышы жана жазалгаланышы бөлүгүндө негизги талаптарды белгилейт. 
Бүгүнкү күндө КР химиялык продукциянын коркунучтарынын бирдиктүү классификациясын белгилөө бөлүгүндө ченемдик укуктук актылар жок. 
«Кыргыз Республикасында экологиялык коопсуздукту камсыз кылуу боюнча жалпы техникалык регламент» КР 2009-жылдын майындагы № 151 Мыйзамында: чарбачылык жана башка иш объекттери курчап турган жаратылыш чөйрөсүн булгоо көлөмүнө, атмосферага, жер бетине же суу объекттерине ыргыткан зыяндуу заттардын сандык жана түрдүк курамына, ошондой эле жайгаштырган калдыктарына жараша коркунучтуулугу 3 класска бөлүштүрүлөт. 
«Айлана-чөйрөнү коргоо жөнүндө» КР 16.06.99, № 53 Мыйзамы. Ушул Мыйзамдын 8-статьясында айлана-чөйрөнүн ченемдер жана стандарттар тутуму өз ичине химиялык, токсиндик, канцерогендик заттардын жана тамак-аш азыктарындагы биологиялык кошулмалардын жол берилген чектик концентраттарынын ченемдерин камтышы керек экени каралган. Мындан тышкары, 26-статьясында КР Өкмөтү тарабынан бекитилүүчү экологиялык стандартташтыруу жана тастыктоо объекттеринин Тизмеги каралган. Бирок, КР аймагында өндүрүлгөн жана ташылып келинген продукциялардын (процесстердин жана кызмат көрсөтүүлөрдүн) экологиялык коопсуздукка коркунуч келтирилишине алып келүүчү стандарттары жок. 
«Озон катмарын коргоо жөнүндө» КР 18.12.2006 №206 Мыйзамында «Озон бузуучу заттарды жана (же) озон бузуучу заттарды камтыган продукцияны өндүргөн, импорттогон жана (же) эскпорттогон юридикалык жана жеке жактар продукцияга "Озон үчүн зыяндуу" деген жазууну жазууга жана озон бузуучу заттар же озон бузуучу заттарды камтыган продукция сакталуучу же ташылуучу таңгакты ушундай жазуу менен так маркировкалоого, алардын коопсуз сакталышын жана ташылышын камсыз кылууга, ошондой эле товарды коштогон документацияда озон бузуучу заттардын, анын ичинде продукцияда камтылган озон бузуучу заттардын аталышын жана санын көрсөтүүгө милдеттүү» (8-ст.) белгиленген. 9-статьясы иши озон бузуучу заттарды урунуу менен байланышкан юридикалык жактардын ишин лиценциялоого милдеттентирет. 
«Атмосфералык абаны коргоо жөнүндө» КР 12.06.1995 №51 Мыйзамы атмосфералык абаны коргоого, анын ичинде химиялык заттардын ыргытындыларынан коргоого, алардын атмосферага зыяндуу таасирлерин болтурбоого багытталган. Мыйзамга ылайык, каттоодон өтпөгөн же КР аймагында пайдаланууга тыюу салынган түпкүлүгү уулуу химиялык заттарды өндүрүүгө, чет өлкөлөрдөн сатып алууга, сактоого жана колдонууга тыюу салынган. Мындан тышкары, «химиялык өтө уулуу заттарды өндүрүүчү же пайдалануучу ишканалар менен уюмдар: химиялык уулуу заттардын стандарттарга жана сертификаттарга ылайык келишине кепилдик берүүгө милдеттүү» (28-ст.). 
«Коомдук саламаттыкты сактоо жөнүндө» КР 24.07.2009 № 248 Мыйзамына ылайык, «Адамдын ден соолугуна коркунуч келтире турган физикалык, химиялык, биологиялык заттарды жана иондоштуруучу нурландыруунун булактарын жасоого, ташууга, сатып алууга, сактоого, сатууга жана колдонууга Кыргыз Республикасынын мыйзамдарына ылайык жол берилет.» (11-берене).

КРӨ 06.06.2003 № 329 токтому менен түпкүлүгү уулуу химиялык заттарды мамлекеттик каттоону жүргүзүүнүн тартиби бекитилген, анда түпкүлүгү уулуу химиялык заттарды мамлекеттик каттоону жүргүзүүдө химиялык заттар жөнүндө маалыматтардын тизмегин көрсөтүүнүн зарылдыгы белгиленген (II бөлүм, 2.3-п.).

Каттоо түпкүлүгү уулуу химиялык заттарды эсепке алуу жана регламенттөө, алардын адамдын ден соолугуна, айлана-чөйрөгөзыяндуу таасирин алдын алуу үчүн физикалык-химиялык, токсокологиялык-гигиеналык, экологиялык-таксикологиялык жана башка маалыматтарды топтоо максаттарында жүргүзүлөт. Организмге таасир этүүсүнү өзгөчөлүктөрү боюнча – аллергендик, кычытмалык, канцерогендик, жалпы уулундыруучулук таасирлери «Зыяндуу заттар. Классификациялоо жана коопсуздукка жалпы талаптар» ГОСТ12.1007 ылайык токсиндүүлүк 4 класска бөлүштүрүлөт (1-өзгөчө коркунучтуу; 2- жогорку коркунучтуу; 3-солгун коркунучтуу; 4-аз коркунучтуу). 
Кыйла толук жана ишенимдүү маалыматты алуу үчүн каттоону жүргүзүүдө тийиштүү классификация жана маркалоо зарыл. 
«Өсүмдүктөрдү химиялаштыруу жана коргоо жөнүндө» КР 25.01.99 №12 Мыйзамында пестициддерге жана агрохимикаттарга карата талаптар белгиленген. Пестициддер жана агрохимикаттарды коопсуз колдонуу жөнүндө керектөөчүлөрдү маалымат менен камсыз кылуу максатында пестицидди жана агрохимикатты ташуу, колдонуу жана сактоо, эскертүү белгиси менен идиштеги этикетка жөнүндө сунуштарды берүү зарыл. Мында алар салынган ар бир идишти пестициддер менен агрохимикаттарды ташуу, колдонуу жана сактоо сунуштамалары камсыз кылуу зарыл (13-ст.). 14, 15-статьяларга ылайык пестициддерди жана агрохимикаттарды өндүрүү жана ташып келүү аларды каттоо боюнча сыноолорду жана мамлекеттик каттоону уюштурууну ишке ашырган аткаруучу бийликтин атайын ыйгарым укуктуу органы тарабынан берилген, пестицидди жана (же) агрохимикатты мамлекеттик каттоодон өткөрүү жөнүндө күбөлүгү болгондо гана жол берилет. 
Бул жаатта «Айыл чарбасында пестициддерди коопсуз пайдалануу, сактоо жана кампалоо боюнча нускама», КР Өкмөтүнүн 2011-жылдын 5-июлундагы №361 токтому жана «Пестициддер. Кабыл алуу эрежеси, сынамдарды алуу усулдары, таңгактоо, маркалоо, ташып жеткирүү жана сактоо» ГОСТ 14189-81, «Пестициддер. Жалпы техникалык талаптар (айыл чарбасында, анын ичинде фермердик, коммуналдык жана жеке көмөкчү чарбаларда колдонуу үчүн уруксат берилген пестициддерге карата жалпы талаптарды белгилейт) ГОСТ 51247- 99 стандарттары, «Пестициддер жана башка агрохимикаттар» СТ. РК ИСО 1750-2008 иштейт. Пестициддер тирүү организмге таасир этүү даражалары боюнча коркунучтуулуктун төрт классына: 1-өзгөчө коркунучтуу; 2- жогорку коркунучтуу; 3-солгун коркунучтуу; 4-аз коркунучтуу бөлүштүрүлөт. 
Товарларды сатууда керектөөчүлөр менен даярдоочулардын ортосунда пайда болуучу мамилелерди жөнгө салуучу «Керектөөчүлөрдүн укуктарын коргоо жөнүндө» КР 10.11.1997 № 90 Мыйзамы керектөөчүлөрдүн талаптагыдай сапаттагы жана керектөөчүлөрдүн өмүрү жана ден соолугу үчүн коопсуз товарларга (жумуштарга, кызмат көрсөтүүлөргө), жана товар жөнүндө тиешелүү маалыматтарды алуу укутарын белгилейт. 
Даярдоочу керектөөчүгө товарларды туура тандап алууга мүмкүнчүлүк бере тургандай кылып товарлар (иштер, кызмат көрсөтүүлөр) жөнүндө зарыл жана так маалыматтарды өз учурунда берип турууга милдеттүү. Товарлардын (иштердин, кызматтын) айрым түрлөрү боюнча керектөөчүлөргө маалымат жеткирүүнүн тизмеси жана ыкмалары Кыргыз Республикасынын Өкмөтү тарабынан белгиленет (9-берене). 
Мыйзамсыз даярдоо, кайра иштетүү, сатып алуу, сактоо, сатып откөрүү максатында ташып жеткирүү же жөнөтүү, ага тете адамдын өмүрүнүн жана ден соолугунун коопсуздук талаптарына жооп бербеген химиялык заттарды мыйзамсыз сатып өткөрүү, ага тете көрсөтүлгөн товарлардын, жумуштардын же кызмат көрсөтүүлөрдүн ылайыктуулугун ырастоочу расмий документти укукченемсиз берүү же пайдалануу, эгерде бул жосундар байкоосуздуктан адамдын ден соолугуна зыян келтирүүгө алып келсе, өз артынан жазык, жана\же административдик жоопкерчиликке кириптер кылат. 
Тыянактар: 1. Улуттук мыйзамдарга ылайык химиялык заттар менен иштөө же лицензиялоого, же болбосо милдеттүү тастыктамалоого, же болбосо каттоо алынууга жатат. 
2. Химиялык продукциянын даярдоочусу керектөөчүгө аларды туура тандоо мүмкүнчүлүгүн камсыз кылуучу зарыл болгон жана ишенимдүү маалыматтарды мамлекеттик жана расмий тилде берүүгө милдеттүү.  

3. Химиялык заттарды, алардын айрым топторун (пестициддерди, өнөр жай химикаттарын, турмуш-тиричилик химия каражаттарын ж. б.) классификациялоого жана маркалоого карата маалымдоонун эл аралык тутумдары менен макулдашылган бирдиктүү талаптары жок. 
4. ГМТ негизделген, алдын ала эскертме маркалоого жана химиялык продукциянын коопсуздук паспортуна карата ГОСТ 31340-2007 «Химиялык продукцияны алдын ала эскертме маркалоо. Жалпы талаптар» 2007-жылдан тартып иштеп жатат, ал эми «Химиялык продукциянын коопсуздук паспорту. Жалпы талаптар» сунуштама мүнүзүн алып жүрөт. 
Экономикалык талдоо жүргүзүү 

Химиялык продукцияларды каттоого алуу, тастыктамалоо, лицензияларды алуу жана Кыргыз Республикасынын бажы аймагына алып кирүү(алып чыгуу) жана урунуунун милдеттүү жолжоболору улуттук мыйзамдарда бышыкталганына ылайык, ошондой эле алдын ала эскертме маркалоого жана химиялык продукциянын коопсуздук паспортуна карата сунуштама талаптар болгондуктан, жеке ишкерлер жана мамлекеттик органдар олуттуу кошумча чыгымдарга кириптер болушу күтүлбөйт.  
Ишкананын (жеке ишкердин) чыгымдарынын болжолдонгон эсеби 
Тикелей чыгымдар:

- жыл ичинде талаптардын сакталышы жөнүндө отчетторду берүүгө байланыштуу – орточо 700 сом;

- лицензия (уруксат) үчүн төлөм – орточо 1000 сом;

- ПТХВ катоого алуу акысыз жүргүзүлөт;   

- материалдардын жана заттардын экспертизасы 650 сомдон 3500 сомго чейин – орточо 2000 сом; 
- этикеткаларды басуу (бир бети, толук түстүү басуу) -15 сом; 
- башка чыгымдар – 300 сом.

Пз=700+1000+300+2000=4000 сом+ (15*тираж)
Кыйыр чыгымдар:

nt – документтерди түзүүгө жана каттоого убакыт – 16 саат;

t (6 жумушчу күн жумалыгы 10 сааттан.) – 250 саат;

Зср –  орточо 10 миң  сом.

Кз=10000*16/250 = 640 сом.

Баары Зп= 640+ 4000+(15*тираж)=4640+(15*тираж) сом.

Мамлекеттик органдардын чыгымдарынын эсеби (Зг)
Тикелей чыгымдар:

- реестрди жүргүзүүгө чыгымдар – 500 сом;

- көзөмөлдү жүзөгө ашыруу менен байланыштуу чыгымдар – 2000 сом; 

- санкцияларды салууга чыгымдар – 1000 сом;

Пз=500+2000+1000=3500 сом.

Кыйыр чыгымдар:

k – 13/8 (жумушчу күн)=1,625 с.;

nt – отчеттуулукту текшерүүгө же инспектордук текшерүүгө убакыт – 8 с.;

t (8 сааттык жумушчу күн, беш күндүк жумуш жумалыгы) – 176 с.;

Зср – орточо 6 миң сом

Кз= 1,625*(6000*8/176) = 443,18 сом.

Баары Зго=3500 + 443,18=3943,18 сом.

Жеке ишкердиктин жана мамлекеттин пайдаларынын эсеби 
«Ченемдик укуктук актылардын жеке ишкердик субъекттеринин ишине жөндөөчү таасирин талдоо методикасынын» 14.3 пунктуна ылайык: «Чыгымдарды жана пайдаларды сандык катышта, б. а. акчалай көрсөтүү мүмкүн болбогон учурда, жөнгө салуунун экономикага, коомго жана айлана-чөйрөгө тийгизген таасирин мүнөздөөчү баа берүүнү сапаттык критерийлери киргизилет», бул учурда ушул техникалык регламентти кабыл алуудан келчү пайданы акчалай көрсөтүү абдан татаал, анткени алар көптөгөн сапаттык жана сандык көрсөткүчтөрдөн көз каранды. 
ГМТ негизинде классификациялоо жана маркалоо тутумун колдонуудан төмөнкүлөр күтүлүүдө: 
· эл аралык тутумду киргизүү жолу менен, адамдын ден соолугун жана айлана-чөйрөнү коргоону жакшыртууга өбөлгө түзүлөт;

· кийинки пайдалануучулардын пайдалануулары үчүн классификациялоонун бирдиктүү критерийлери белгиленет;

· коркунучтуулугу эл аралык негизде идентификацияланган химиялык заттарды эл аралык соодалоого өбөлгө болот;

· классификациялоонун ар кыл түрлөрүнө ылайык изилдөө жана баалоо жүргүзүүнүн зарылдыгын азайтат.

Өкмөт үчүн сезилерлик пайдалар:

· химиялык заттарды колдонууга байланыштуу авариялардын жана ар түрдүү окуялардын санынын кыскаруусу;

· саламаттыкты сактоого чыгымдардын төмөндөөсү;

· химиялык заттарга байланыштуу коркунучтардан жумушчуларды жана калкты коргоонун жакшыруусу;

· чыгымдардын төмөндөшү жана процесстерди мыйзамдык жөнгө салууну координациялоонун жөнөкөйлөшү; 

· министрликтердин жана ведомстволордун ортосундагы өз ара аракеттенүүнүн жогорулашы;

· улуттук тутумдарды түзүү аракеттеринин кайталануусун болтурбоо;

· аткарууга чыгымдардын төмөндөшү; жана 
· химиялык коопсуздук маселелери боюнча улуттук да, эл аралык деңгээлде да өз ара аракеттенишүүлөрдүн жакшырышы.

Жеке ишкерлер үчүн пайдалар төмөнкүлөрдү камтыйт:

· эмгек шарттарынын коопсуздугунун жана химиялык заттарды ташып жеткирүүнүн жогорулашын, жумушчулар менен өз ара аракеттердин жакшырышын;

· эксперттик тутумдун колдонулушун, мунун натыйжасында эксперттик ресурстарды колдонуу өсөт жана материалдык жана эмгектик чыгымдар төмөндөөсүн;

· коркунуч тууралуу алдын ала эскертүү үчүн таанымал шаблондун пайда болушун камсыз кылынышын;

· дүйнөлүк масштабда маалыматтарды берүүнүн электрондук тутумун пайдаланууну;

· авариялардын жана кесиптик оорулардын санын азайтуунун эсебинен чыгымдардын төмөндөөсүн; жана
· компаниянын беделинин жана ишенимдүүлүгүнүн жоголулоосун.

Жумушчулар жана коомдук уюмдардын мүчөлөрү үчүн пайдалар төмөнкүлөр:

· химиялык заттардын коркунучтуулугу жана пайдалануунун коопсуз иш тажырыйбасы тууралуу маалыматтарга унификацияланган жана жеңилдетилген мамиленин эсебинен жумушчулар, керектөөчүлүр жана башка категориядагы адамдар үчүн коопсуздуктун жогорулашы; жана 
· коркунучтуулук тууралуу маалыматтуулуктун жогорулашы жумуш ордунда жана турмуш-тиричиликте химиялык заттарды кыйла коопсуз пайдаланууга алып келет. 
Альтернативдүү варианттарды сунуштоо 
«Бардыгын болгонундай калтыру», башкача айтканда эч чара көрбөө: 
Өнүгүүнүн мындай вариантында жеке ишкерге административдик жана жазык жоопкерчилигинин оорчулугу түшүт, анткени «Административдик жоопкерчилик жөнүндө» КР Кодексинин 166, 167, 168, 176, 181, 181-1-статьяларында, КР Кылмыш-жаза кодексинин 265, 266-статьяларында айлана чөйрөгө жана жарандардын мыйзам менен корголгон укуктарына жана кызыкчылыктарына зыян келтиргендик үчүн мүлктүк, дисциплинардык, административдик жана жазык жоопкерчилиги каралган. 
Кыргызстан тарабынан эл аралык милдеттенмелерди аткарбагандык.

Химиялык заттарды классификациялоонун жана маркалоонун Глобалдык деңгээлде макулдашылган тутумун (ГМТ) колдонушкан өлкөлөр менен бажы режимдериндеги карама-каршылыктар.
Авариянын жана айлана-чөйрөнү уулуу химиялык заттар менен булгоонун, адамдардын ден соолугуна таасир этүүнүн мүмүкүндүгү.

Кайра жөнгө салуу же рыноктук механизмдердин аракеттери:
Химиялык заттарды урунууну рыноктук усулдар менен жөнгө салууга болбойт, анткени бул биринчи кезекте адамдардын өмүрү жана ден соолугу жана айлана-чөйрө үчүн коопсуздукту камсыз кылуу менен байланышкан. 
Кыргыз Республикасында ченемдик укуктук актынын долбоорун талдоонун  Жыйынды таблицасы 
	 Орган: 

	ченемдик укуктук акты долбоорунун аталышы: 
	Кыргыз Республикасынын Өкмөтүнүн токтому 
«Глобалдык деңгээлде Макулдашылган химиялык заттардын коркунучтуулугун 

жана маркалоону классификациялоо Тутумунун (ГМТ) негизинде Кыргыз Республикасында химиялык заттардын коркунучтуулук жана маалымдоо элементтерин классификациялоо тутумун киргизүү жөнүндө»  

	ушул ченемдик укукту актыны кабыл алуу менен чечүү болжолдолгон көйгөй: 
	· коркунуч тууралуу маалымдоо тутумун иштеп чыгуунун натыйжасында адамдардын ден соолугун жана айлана-чөйрөнү коргоо тутумуш жакшыртуу;

· Кыргыз Республикасынын Химиялык заттарды классификациялоо жана маркалоо тутумун (ГМТ) куруу;
· химиялык продукцияларды сыноону жана баалоону өткөрүүнүн зарылдыгын төмөндөтүү;

· коркунучтуулугу эл аралык нормаларды жана эрежелерди эске алуу менен талаптагыдай бааланган жана аныкталган химиялык заттар менен эл аралык сооданы жөнөкөйлөтүү.

	ченемдик укуктук актынын долбоорун даярдаган жумушчу топ (ФИО, кызматы, уюму/ ведомствосу): 
	Б. А. Аданбаев – техникалык жөнгө салуу жана метрология башкармасынын начальниги, топтун жетекчиси;

К. А. Мамырбаев – техникалык регламенттер жана стандарттар боюнча жумуштарды координациялоо бөлүмүнүн башчысы, топтун жетекчисинин орун басары;

жумушчу топтун мүчөлөрү:

О. В. Печенюк –“Көз карандысыз экологиялык экспертиза» КУ төрагасы;

А. С. Халмурзаев – ГАООС караштуу ЦГРООСжанаЭБ башкы адиси;

Г. А. Cарыева – ДПЗ жана КР СМ караштуу ГСН мамлекеттик санитардык көзөмөл башкармалыгынын санитардык врачы;

Г. Р. Шабаева – КРӨ караштуу Геология жана минералдык ресурстар боюнча мамлекеттик агенттиктин өнөр жай коопсуздугун жөнгө салуу башкармалыгынын башкы адиси;

В. А. Прохоренко – КР УИА химия жана химиялык технологиялар институтунун кызматкери, т. и. к;

Г. Ш. Солтобаева – КРӨ караштуу экологиялык жана техникалык коопсуздук боюнча мамлекеттик инспекциянын экологиялык коопсуздук боюнча жетектөөчү адиси;

Ч. А. Чекирова – КР ӨКМ калкты жана аймактарды коргоо башкармалыгынын башкы адиси;

В. А. Пак – КР АЧжанаММ өсүмдүктөрдү химиялаштыруу жана коргоо департаментинин директорунун орун басары. 

И. В. Горшкова – химиялык коопсуздук жаатындагы көз карандысыз эксперт. 

	ченемдик укуктук актыны баалоо мөөнөттөрү (долбоордуу баалоо башталган жана бүткөн дата көрсөтүлсүн): 
	май 2014-ж.

	долбоордун аракеттенүү талаасына кирген субъекттер (саналсын): 

	1) мамлекеттик органдар 
	КР Өкмөтүнүн 2012-жылдын 12-июлундагы № 335-р буйуртмасына ылайык химиялык заттарды, анын ичинде полихлордифенилдерди камтыгандарды коопсуз башкарууга көмөктөшүү боюнча Координациялык комиссиянын курамына кирген министрликтер жана ведомстволор

	2) мамлекеттик эмес уюмдар 
	иштери химиялык заттарды урунуу менен байланыштуу юридикалык жактар, өкмөттүк эмес уюмдар, профсоюздар.

	3) жарандар 
	химиялык продукцияларды керектөөчүлөр

	долбоорду кабыл алуудагы чыгымдар (тартылган тараптардын да, жалпы экономикадагы да коромжуларды камтыйт), сом/$ 
	тикелей чыгымдар (жазуу менен), сом/$ (эгер баалоону жүргүзүүгө болбосо, негизи көрсөтүлсүн) 

	
	Химиялык продукцияларды каттоого алуу, тастыктамалоо, лицензияларды алуу жана Кыргыз Республикасынын бажы аймагына алып кирүү(алып чыгуу) жана урунуунун милдеттүү жолжоболору улуттук мыйзамдарда бышыкталганына ылайык, ошондой эле алдын ала эскертме маркалоого жана химиялык продукциянын коопсуздук паспортуна карата сунуштама талаптар болгондуктан, жеке ишкерлер жана мамлекеттик органдар олуттуу кошумча чыгымдарга кириптер болушу күтүлбөйт. 
Ишкананын (жеке ишкердин) чыгымдарынын болжолдонгон эсеби 

Пз=700+1000+300+2000=4000сом+ (15*тираж)

Мамлекеттик органдардын чыгымдарынын эсеби (Зг)

Пз=500+2000+1000=3500 сом

	 
	кыйыр чыгымдар (жазуу менен), сом/$ (эгер баалоону жүргүзүүгө болбосо, негизи көрсөтүлсүн) 

	
	Ишкананын (жеке ишкердин) чыгымдарынын болжолдонгон эсеби 

Кз=10000*16/250 = 640 сом.

Мамлекеттик органдардын чыгымдарынын эсеби (Зг)

Кз= 1,625*(6000*8/176) = 443,18 сом.

	долбоорду кабыл алуудан күтүлгөн пайдалар (тартылган бардык тараптар үчүн да, жалпы экономика үчүн да пайдаларды камтыйт), сом/$ 
	тикелей пайдалар (жазуу менен), сом/$ (эгер баалоону жүргүзүүгө болбосо, негизи көрсөтүлсүн) 

	
	ГМТ негизинде классификациялоо жана маркалоо тутумун колдонуудан төмөнкүлөр күтүлүүдө: 

· эл аралык тутумду киргизүү жолу менен, адамдын ден соолугун жана айлана-чөйрөнү коргоону жакшыртууга өбөлгө түзүү;

· кийинки пайдалануучулардын пайдалануулары үчүн классификациялоонун бирдиктүү критерийлерин белгилөө;

· коркунучтуулугу эл аралык негизде идентификацияланган химиялык заттарды эл аралык соодалоого өбөлгө болуу;

· классификациялоонун ар кыл түрлөрүнө ылайык изилдөө жана баалоо жүргүзүүнүн зарылдыгын азайтуу.



	
	кыйыр пайдалар (жазуу менен), сом/$ (эгер баалоону жүргүзүүгө болбосо, негизи көрсөтүлсүн) 

	
	Ден соолукка, айлана-чөйрөгө келтирилген зыян, ишкананын жабылышынан зыяндардын ордун толтуруу коркунучу азаят.

	көйгөйлөрдү чечүүнүн альтернативдүү варианттары: 

	1) эч нерсени өзгөртпөө (болгонун болгондой калтыруу) 
	негизи: 
Кыргызстан тарабынан эл аралык милдеттенмелерди жана улуттук мыйзамдарды аткарбагандык.
Авариянын жана айлана-чөйрөнү уулуу химиялык заттар менен булгоонун, адамдардын ден соолугуна таасир этүүнүн мүмүкүндүгү.

Химиялык заттарды классификациялоонун жана маркалоонун Глобалдык деңгээлде макулдашылган тутумун (ГМТ) колдонушкан өлкөлөр менен бажы режимдериндеги карама-каршылыктар. 

	2) кайра жөнгө салуу же рыноктук механизмдер 
	негизи: 

	
	Химиялык заттарды урунууну рыноктук усулдар менен жөнгө салууга болбойт, анткени бул биринчи кезекте адамдардын өмүрү жана ден соолугу жана айлана-чөйрө үчүн коопсуздукту камсыз кылуу менен байланыштуу. 

	3) башка чечимдер 
	 

	долбоорго өзгөртүүлөрдү\толуктоолорду киргизүүнүн зарылдыгы (кандай көрсөтүлсүн): 
	 

	башка ченемдик укуктук актыларды түзүүнүн\кайра кароонун зарылдыгы (кандайлар көрсөтүлсүн): 
	

	ченемдик укуктук актынын долбоору боюнча сын пикирлер: 
	 

	коомдук угуулар өткөрлүгөнбү (керегинин алды чийилсин)
	ооба 
	жок 

	жооптуу адамдын байланыш дайындары:                Мамырбаев К. А.  т.: 62-05-35 (+220)

	Ф.и.о. 
	 Аданбаев Б. А.

	ээлеген кызмат орду 
	Техникалык жөнгө салуу жана метрология башкармалыгынын начальниги

	колу 
	 

	датасы, мөөр 
	 


 
� Жадыбал фрагменти «ТН ВЭД топтору боюнча импорттун түзүмү (миң доллар)» КР УСК ар жылдык басылмасы «Внешняя торговля Кыргыз Республикасынын тышкы соодасы 2008-2012»


� Кыргыз Республикасынын Конституциясы, 2010-жылдын 27-июнунда (референдумда (жалпы элдик добуш берүүдө) кабыл алынган





